
UUM PPA COB - Majlis Welcoming dan Homecoming Pelajar Mobiliti UUM COB yang
berlangsung pada 19 September 2017 yang lalu telah berjaya mengumpulkan hampir 60 pelajar
yang mengikuti program mobiliti dalam dan luar negara.

Maijlis ini diadakan bertujuan bagi meraikan kepulangan pelajar UUM COB yang mengikuti
program mobiliti outbound sesi A162 yang telah berjaya menamatkan program mobiliti mereka di
dalam dan luar negara serta bagi menyambut kedatangan pelajar mobiliti inbound sesi A171 dari
luar dan dalam negara yang telah memilih UUM sebagai universiti pilihan mereka.

Acara dimulakan dengan ucapan daripada Yang Berusaha Dr Hendrik bin Lamsali, Dekan
Pembangunan Pelajar dan Alumni, UUM COB dan disusuli dengan perkongsian pengalaman
dari pelajar mobiliti inbound dan juga outbound.

Wakil pelajar mobiliti inbound, A’an Bin Mansor dari Universiti Malaysia Sabah (UMS) turut
berkongsi pengalaman yang berharga di UUM. A’an memuji pihak PPA COB kerana
mengadakan program 1 buddies untuk 1 pelajar mobiliti yang terdiri dalam kalangan pelajar
Global Buddies Club (GBC). Perkara ini memudahkan pelajar mobiliti menyesuaikan diri dengan
lebih mudah ketika berada di UUM.

Bagi Mohammad Ameerullah Bin Salleh, wakil pelajar mobiliti outbound dalam ucapannya turut
menzahirkan rasa bersyukur dan terima kasih atas peluang yang diberikan untuk merasai
pengalaman belajar ke luar negara.

Ameerullah yang mengikuti mobiliti ke Yokohama National University, Japan menyifatkan
pengamalan belajar di negara tersebut amat berharga. Ameerullah menyatakan isu utama



mereka adalah rindukan keluarga dan kampung halaman tetapi dengan kemudahan komunikasi
sekarang, jarak bukan lagi menjadi isu.

Majlis tersebut turut diserikan dengan upacara penyampaian sijil kepada pelajar mobiliti
outbound. Majlis diakhiri dengan sesi bergambar pada jam 12.00 tengahari.

Turut hadir Prof. Madya Dr. Siti Zubaidah Othman, Timbalan Dekan Pembangunan Pelajar dan
Alumni, UUM COB dan Encik Khairul Anuar Adnan, Penasihat Global Buddies Club.

